
యోగామ్బాస్తుతిః ఇన్ద్రకృతా

దేవీం తామరసేక్షణీం గుణమయీం సర్వాశుభద్రావిణీం
భక్తానాం దురితార్తిసఙ్ఘహరిణీం  దైత్యౌఘసంహారిణీమ్  ।

వాణీశాదిమురారిహృద్యభరణీం త్రైలోక్యచూడామణిం
యోగామ్బామహమాత్మనాథరమణీం ధ్యాయామి దాక్షాయణీమ్ ॥ ౧॥

శాన్తాం పీనపయోధరాతివినతాం పాటీరపఙ్కాఙ్కితాం
చేటీభూతసమస్తదేవవనితాం కాదమ్బమాలావృతామ్ ।

ఉద్యద్భానువిరాజితామగసుతాం ఖేచారిసంసేవితాం
యోగామ్బామహమాత్మనాథవనితాం ధ్యాయామి కున్దస్థితామ్   ॥౨

బాలాం బాలజనాభిలాషసఫలామాకర్ణనేత్రోత్పలాం 
హేలాభూతసురావనైకచటులాం  నీలామ్బువాహోజ్జ్వలామ్  ।

ఆలోలాలకభారశోభినిటిలాం వక్షోజతాలీఫలాం
యోగామ్బామహమాత్మనాథవనితాం ధ్యాయామి కున్దస్థితామ్   ॥ ౩

గౌరీం మాధవసోదరీం శుభకరీం సర్వేశ్వరీం శాఙ్కరీం
హ్రీఙ్కారీం  ప్రణతార్తిభఞ్జనకరీం   దీనాన్నదానేశ్వరీమ్ ।

నానారత్నసువర్ణకఙ్కణధరీం  కున్దాలయాధీశ్వరీం
యోగామ్బామహమాత్మరాట్సహచరీం ధ్యాయామిమాహేశ్వరీమ్ ॥ ౪॥

లీలాకల్పితవిస్తృతత్రిభువనాం  సన్త్రస్తరమ్భావనాం 
ఊరుద్వన్ద్వభరాత్  సువర్ణభవనాం  క్షీరాబ్ధిమధ్యాసనామ్  ।

అస్మద్వాఞ్ఛితదానశీలనయనాం భక్తౌఘసంరక్షణాం
యోగామ్బామహమాత్మనాథలలనాం ధ్యాయామి చన్ద్రాననామ్  ॥ ౫॥

ఇతి ఇన్ద్రకృతా యోగామ్బాస్తుతిః సమాప్తా ।
Proofread by Aruna Narayanan

1



యోగామ్బాస్తుతిః ఇన్ద్రకృతా

Yogamba Stuti Indrakrita

pdf was typeset on December 22, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

